
					此页尚未校对




　〈不可干以私孝宗曰眞宰相也進封魏國公薨贈太師見宋史幷一統志〉羅必元〈南昌進賢人進〉

　〈士嘉定中歷撫州司法眞德秀叅大政必元移書謂老醫嘗云傷寒壞證惟獨𠫵湯可瘳先生其今之獨〉

　〈參湯乎判贛州嘗䟽論賈似道尋直寳章閣致仕〉楊長孺〈吉安吉水人以䕃補知湖州有廉名〉

　〈與秀邸相持譛之問要錢否曰不要寧宗曰不要錢是好官眞德秀入對寧宗問當今廉吏對曰楊長孺〉

　〈當今廉吏也尋攺贛州端平中以理宗之立非正累召不起以集賢殿脩撰守中大夫致仕號東山潜夫〉

　〈有東山集卒年八十贈大中大夫〉陳韡〈子華福建𠋫官人進士紹定六年知隆興府贛㓂陳三槍〉

　〈據松梓山砦出沒虔劉韡遣官吏諭降賊輙殺之乃謂盜賊起於貪吏劾其尤者二人奉詔節制江西廣〉

　〈東福建三路十二月兼知贛州端平元年正月進華文閣待制江西安撫使二月至贛斬將士張皐所至〉

　〈克捷三月分兵守大石堡截賊糧道遂破松梓山三槍與餘黨縋崖而遁韚督諸將乗春瘴未生薄松梓〉

　〈山賊悉精銳下山迎敵韡軍歩騎夾擊又縱火燒之士皆攀崖上賊巢蕩爲煙埃賊首張魔王自斬千百〉

